
‘Cando Martiño...
...tivo ganas de mexar 
na noite de Reis é un 
conto de Nadal que 
nos amosa a particular 
visión dun neno sobre 
ese acontecemento 
tan especial. Está ilus-
trado por Kiko Dasilva 
e narrado por Chema 

>oslibros ‘Versos fatídicos’
Edicións Positivas  pre-
séntanos este poema-
rio do coeditor de Blo-
galiza, Alfredo Ferrei-
ro, que compila versos 
escritos entre 1994 e 
2010, inéditos ou pu-
blicados en medios 
non comerciais. Con-
ta coas ilustracións de 
Alberto Esperante.

Heras, que enchen de 
enxeño estas páxinas 
de Kalandraka.

>enpersoa

“Hai unha tendencia 
negativa a que a 
literatura abandone 
a conexión coa vida”

BIEITO IGLESIAS 
ESCRITOR

Diego de Cora dcora@l-v.es

Bieito Iglesias Araúxo (Ouren-
se, 1957), colaborador semanal 
deste xornal, presentou onte o 
seu último libro de relatos: Con-
tos da terra e da tarde.
P ¿Por que o título do libro?
R Chámase Contos da terra e 
da tarde xogando coa idea de 
que Galicia é o occidente e co 
seu significado, que en alemán 
é a terra da tarde, é dicir, do sul-
por e do ocaso; o que foi Gali-
cia durante séculos e, en certo 
modo, segue a ser así.
P Estes relatos tratan temas 
miserables da actualidade.
R Si. Os asuntos que trata son de 
rabiosa actualidade: a emigra-
ción, o turismo sexual... Pero é 
unha maneira de involucrar o 
lector no submundo contempo-
ráneo. Non son textos xornalís-
tios en bruto, senón que teñen 
unha elaboración literaria.
P ¿Por que escolle eses temas?
R Porque a tendencia na litera-
tura actual son a novela históri-
ca e as crónicas de viaxes. E creo 
que é unha tendencia negativa 
que a literatura abandone a súa 
conexión coa vida. Porque che-
gará o momento no que as pala-
bras sexan como cubiños de xeo 
nos que nos comunique a vida, 
pero conxelada. Unha das fun-
cións da literatura é explicar o 
mundo no que vivimos. 
P ¿Talvez darlle un novo enfo-
que á actualidade?
R Aínda que o libro presenta 
unha sociedade envolta nunha 
cultura de masas, tamén preten-
de facer pensar buscando outra 
óptica do cotián. De aí os per-
sonaxes excéntricos, que viven 
asuntos moi obvios para todo o 
mundo nesta terra e neste tem-
po, pero que dan un punto de 
vista diferente que lle revela ao 
lector algúns recunchos escu-
ros. Non buscaba un punto de 
vista trillado ou tópico porque 
ese xa o dan a diario os medios. 

> Ampliado www.l-v.es

O SANTUARIO WEB DAS PALABRAS 
> O escritor Isidro Novo leva cinco anos recollendo vocabulario galego excluído dos dicionarios > A AELG 
salva un milleiro de termos da súa desaparición grazas á aplicación das novas tecnoloxías nestas iniciativas

LV

Palabras con Memoria é unha ini-
ciativa da Asociación de Escrito-
res en Lingua Galega (AELG), coa 
colaboración da área de Cultura da 
vicepresidencia primeira da Depu-
tación Provincial de Lugo, que ten 
por obxecto recuperar palabras 
nosas en desuso ou en perigo de 
extinción; palabras e expresións 
que non recollen os dicionarios.

A idea nace dunha proposta do 
escritor Isidro Novo, que a finais 
de 2006 se puña en contacto coa 
AELG. “O proxeco púxose en mar-
cha e comezou tendo presenza na 
prensa, desde onde se animaba ao 
lector a colaborar enviando pala-
bras en desuso, aínda que despois 
perdeu forza” dixo Novo. “Tamén 
fomos por xeriátricos e escolas para 
recoller léxico dos avós galegos”.

Novo tamén apunta a que a 
perda do léxico nos dicionarios é 
debida a que “a pesar de que é obvio 
que o galego subsistiu a través rural, 
mentres que a xente que elaborou 
os dicionarios –aínda que licencia-
dos en Filoloxía– eran urbanitas”.

Así, a través dun traballo de 
investigación e de colaboración 
cidadá, este glosario de Palabras 
con Memoria constitúese, a día 
de hoxe, con máis dun milleiro de 
entradas.

O glosario, mensualmente actua-
lizado, pódese consultar en Aelg.org/
GoToWordsWithMemory.do. Ade-
mais de consultalo, o visitante da 
web poderá enriquecelo enviando 
os vocábulos que teña arrombados 
no faio da lembranza ao enderezo 
palabra.con.memoria@aelg.org.

É un proxecto que aposta pola 
revitalización e repoboación do 
noso agro, e a recuperación do 
nome dos produtos que nel se 
daban e quizais se volvan dar. Por-
que as novas xeracións non saben 
o que é unha saborosa camoesa ou 
un delicioso peruco e en troques 
coñecen a encerada red winter e a 
insípida golden que lles venden no 
supermercado.

“Este é un traballo que está na 
web, pero é moldeable a calquera 
formato no que se queira editar”, 
declarou Novo.

> Máis datos en www.aelg.org

Novo promove ‘Palabras con Memoria’. > EP

Mañá xoves, día 22, 
Álvaro Cunqueiro 
cumpriría 100 anos 
de continuar vivo

O chamado ‘Ano Cunqueiro’ 
clausurarase mañá en 
Mondoñedo co acto 
‘A maxia das palabras’

Algunhas das palabras
Bangalúas Vago, preguizoso, 
nugallán. Escoitada na zona de 
Pantón e Monforte de Lemos.
Escutrulido Dise dunha persoa 
escrupulosa. Zona de Cervo.
Ir de boria Ir de festa na área 
de San Vicente e da Baña.
Mingos furrias Apelativo que 
se lle dá para mofarse a alguén 
con aspecto débil. Típico da 
zona de Amoeiro, en Ourense.
Tarabela Aeroxerador para o 
sureste do municipio de Lalín.




